FUNDARGERÐ
Aðalstjórnarfundur haldinn í Tíbrá miðvikudaginn 3. október 2007 kl. 19:30.
Mætt: Þórir, Bergur, Anna, Ragnhildur, Örn Brynja, Hallur, Sigrún og Þórdís. 
Hermann, Helgi og Björgvin mættu ekki.
1.
Ný fréttasíða félagsins
Þórir sýndi útprentun að fyrstu fréttasíðunni sem mun birtast í Dagskránni fimmtudaginn 4. október og lýsti ánægju sinni með hana. Undir það tóku fundarmenn og sögðu síðuna mjög vandaða og flotta. Fékk Örn hrós fyrir. Rætt var um að hafa efni síðunnar sem fjöl-breyttast og bæði fyrir yngri og eldri aldurshópa. Deildirnar þurfa að leggja sig fram um að safna efni og senda tímanlega.
Þórir sagði einnig frá fréttum Stöðvar 2 um handbolta- og knattspyrnu-akademíurnar og hve jákvæð umfjöllunin hefði verið. Þá minntist hann á námskeið um fjölmiðla sem Þorsteinn Gunnarsson hélt í Tíbrá 24. okt. Þar lýsti Þorsteinn því yfir að hann teldi heimasíðu Selfoss á meðal þriggja bestu á landinu.

2.
Forvarnaverkefni félagsins
Lögð voru fram drög að skipulagi, framkvæmd og fjármögnun verkefnisins. Þórir lagði til að félagið hefði heimild til að verja allt að 300.000 kr. í verkefnið og yrðu þeir pen-ingar teknir af styrk til félagsins frá Prentmet. Samþykkt
3.
Fréttir af starfi deilda
Fimleikadeild. Brynja sagði að æfingar væru hafnar hjá deildinni og að fyrstu mótin væru í nóvember. Iðkendum hafi fjölgað um 10% og væru þeir nú um 310 auk 80 barna í íþróttaskóla. Stjórn deildarinnar hefur verið í sambandi við þá sem kaupa tæki í nýja íþróttahúsið. Endurnýja þarf núverandi loftgólf deildarinnar.
Júdódeild. Þórdís sagði að svipaður fjöldi væri að æfa og í fyrra og að húsnæðið biði ekki upp á mikið fleiri iðkendur. Búið er að malbika bílastæði við Gagnheiðina. Deildin er að endurnýja dýnur sem voru komnar til ára sinna.
Handknattleiksdeild. Hallur sagði að góðu undirbúningstímabili meistaraflokks væri að ljúka og fyrstu leikirnir yrðu í 1. deild á fimmtudag og í Bikarnum á sunnudag. Í gangi væri verkefni þar sem fyrirtæki kaupa 40 miða og gefa á heimaleikina. Akademían gengur vel en í henni eru 34 strákar. Þeir fá mat í Tíbrá þrjá daga í viku og er mikil ánægja með það. Fyrirhugað er samstarf við ÍKÍ um íþróttamælingar. Unglingaflokkur náði þeim frábæra árangri að vera aftur með tvö lið í 1. deild. Erfitt hefur verið að raða niður tímum vegna plássleysis í húsunum. Margir árgangar eru saman hjá stelpunum. Þá er unnið í því að kaup vél til að þrífa harpix af boltum og húsi. Bærinn er til í að borga 2/3 af kostnaði.
Sunddeild. Sigrún Sunna sagði að flöskusöfnun hefði gengið vel en þó hefðu of fáir foreldrar mætt. Því miður væri oft erfitt að fá foreldra til starfa. Farið var á Hróa hött á eftir og heppnaðist það mjög vel. Til stendur að fara í æfingabúðir á Borg í Grímsnesi um helgina og verða ýmsar óvæntar uppákomur tengdar því. Töluverð fjölgun er hjá yngri flokkunum en svipaður fjöldi hjá þeim eldri. Sunddeild gaf út kynningarbækling og dreifði í öll hús. Gaf það góða raun.
4.
Stefnumótunarvinna
Þórir sagði að sveitarfélagið ætlaði að fá Rækt ehf. til að sjá um stefnumótunarvinnu í íþrótta- og æskulýðsmálum. Samhliða því gæti Umf. Selfoss fengið að nýta vinnu þessara aðila án endurgjalds. Verkáætlun er í undirbúningi. Rætt var um vel skipulagða vinnu sem tæki nokkur kvöld. Einnig hafa verið hugmyndir um Selfoss-dag þar sem almennir félagsmenn, foreldrar og fleiri áhugamenn um félagið gætu hist og sett fram skoðanir sínar. Samþykkt var að ganga í þetta verkefni.
5. 
Önnur mál

- Samningar við sveitarfélagið. Framkvæmdastjórn hefur óskað eftir fundi með fulltrúum meirihlutans og verður hann 16. október.
- Æfingagjöld. Þórir sagði að æfingagjöld hefðu verið að hækka og afslættir hafi verið samræmdir. Vaxandi umræða væri um þessi mál í bæjarfélaginu. 

- Sameiginlegur skráningardagur. Fram kom að deildir voru ekki út auglýstan tíma þegar skráningardagur var auglýstur frá kl. 16-19, 14 sept s.l. Nokkrir foreldrar komu og voru mjög óánægðir. Mikilvægt er að deildir séu til staðar á þeim tíma sem auglýstur er.
-Skápar í sundlaug. Sigrún Sunna sagði að erfiðlega gengi að fá skápa fyrir tæki og áhöld deildarinnar. Var henni bent á að leita til Andrésar íþróttafulltrúa í Árborg.
- Íþróttahús Vallaskóla. Hallur ræddi lítillega hugmyndir um að byggja við anddyri íþróttahússins. Sagði hann að það myndi bæta úr brýnni þörf og kostaði ekki mikið.
- Hamingjuóskir til meistaraflokks í knattspyrnu. Þórir lagði til að eftirfarandi bókun yrði samþykkt: “Framkvæmdastjórn Umf. Selfoss sendir meistaraflokki karla í knattspyrnu innilegar hamingjuóskir með að hafa ná þeim frábæra áfanga að vinna sér sæti í 1. deild næsta keppnistímabil.”
- Fundargerðir. Þórir ítrekaði áskorun til deilda um að skila betur fundargerðum.

- Umsjón með rekstri íþróttavallarins. Samþykkt að taka til umræðu á næsta fundi aðalstjórnar hvort knattspyrnudeild verði falið að sjá um reksturinn 2008
- Reikningur vegna bókhaldsvinnu. Hallur spurði um reikning vegna aukavinnu við uppgjör knattspyrnudeildar og hvort rétt væri að aðalstjórn greiddi hann. Þórir sagði að ákveðið hefði verið að greiða reikninginn til að forðast frekari vanskilakostnað. Í tengslum við það þyrfti að ræða hvernig bókhaldsmálum félagsins væri best háttað.

- Gjaldkeranámskeið. Brynja lagði til að gjaldkeranámskeið yrði endurtekið. Samþykkt.

- Umgengni í Tíbrá. Örn og Þórdís lýstu óánægju með umgengni í Tíbrá sem hefði versnað upp á síðkastið. Voru deildir beðnar að brýna fyrir sínu fólki að ganga betur um.

- Fundartímar aðalstjórnar. Þórir kom með tillögu um að fundir aðalstjórnar yrðu færðir á fimmtudaga kl. 20:00. Var það samþykkt af viðstöddum en jafnframt ákveðið að leita álits þeirra sem ekki voru á fundinum áður en endanleg ákvörðun yrði tekin.
Fundi slitið kl. 21:00.


Fundarritarar: AG/ÖG
